
Dikjarazzjoni bil-miktub, skont l-Artikolu 123 tar-Regoli ta’ Proċedura tal-Parlament, 
dwar l-Isfida Żero Ġuħ tan-Nazzjonijiet Uniti1

1. In-Nazzjonijiet Uniti (NU) varaw “Sfida Żero Ġuħ”, ibbażata fuq id-dritt ta’ kull persuna 
għal ikel adegwat, u s-Segretarju Ġenerali tan-NU Ban Ki-moon qed iħeġġeġ lis-sħab 
kollha biex ikabbru l-isforzi tagħhom ħalli jilqgħu għal din l-isfida u jeliminaw il-ġuħ;

2. Dan jirrikjedi tibdiliet politiċi u fil-politiki ekonomiċi sew ta’ pajjiżi industrijalizzati kuf 
ukoll ta’ pajjiżi li qed jiżviluppaw, inkluż bil-għan li jsiru investimenti fl-agrikoltura 
sostenibbli, jinbnew swieq lokali u reġjonali, jissaħħu organizzazzjonijiet tal-produtturi, 
tingħata garanzija ta’ aċċess għall-artijiet u għall-ilma u jiġu stabbiliti regoli kummerċjali 
ekwi;

3. Bidla lejn l-agrikoltura sostenibbli hija essenzjali għall-ġlieda kontra l-ġuħ, dħul deċenti 
għall-bdiewa żgħar, it-tkattir tal-produzzjoni lokali, l-iżvilupp ta’ mezzi ta’ għajxien rurali 
u nutriment aħjar għal kulħadd;

4. Is-sigurtà tal-ikel hija prekundizzjoni għall-paċi, l-istabbiltà, ir-reżiljenza, l-abilitazzjoni 
tan-nisa u t-tnaqqis tal-faqar;

5. Biex nilqgħu għal din l-isfida, huwa essenzjali li: ikun żgurat li kulħadd ikollu aċċess 
permanenti għal ikel adegwat; jitnaqqas għal żero l-għadd ta’ tfal taħt is-sentejn li jibqgħu 
lura fl-iżvilupp tagħhom; is-sistemi tal-ikel kollha jsiru sostenibbli; il-produttività u d-dħul 
tal-bdiewa żgħar jitkattru b’100%; u tkun eliminata kwalunkwe ħela ta’ ikel. 

6. Il-Kummissjoni u l-Kunsill huma mitluba japprovaw l-“Isfida Żero Ġuħ” u jirfdu l-miri 
tagħha;

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


